
La pressa dal

B Las emprimas gasettas dal Gri-
schun én attestadas a I'entschatta
dal 18avel tschientaner. Las gasettas
d’avant il 1790 cumparevan irregu-
larmain e cuntegnevan, per motivs
da censura statala, infurmaziuns per
gronda part neutralas. Suenteril 1790
r’han las numerusas gasettas da tempra
politica e criticas envers ils eveniments
da I'epoca betg gi grond success (en
consequenza da suppressiun e da scu-
monds) ed én stadas da curta durada.

En il 19avel tschientaner én naschi-
das las gasettas modernas da tempra
ideologic-politica ch’én daventadas in
spievel ed il motor dal svilup innova-
tiv, oravant tut suenter la fin da la cen-
sura chantunala il 1839. Lintent gene-
ral da la pressa era da sclerir il pievel.
Suenter il 1860 én sa sviluppadas in-
tginas gasettas ad organs politics libe-
rals u conservativs ch’én s’engaschads
per exempel en ils cumbats per u cun-
ter las revisiuns da la Constituziun
chantunala dal 1869, 1876, 1880 e
1892 e da la Constituziun federala dal
1872 e 1874. La gronda varietad da
gasettas emnilas, bi- e triemnilas ¢ sa
mantegnida fin il 1892. Alura ha reor-
ganisa Friedrich Manatschal ses impe-
ri da pressa e reduci ils titels ad intgi-
nas paucas gasettas ch’han gi ina lunga
vita, per exempel la «Neue Biindner
Zeitungp, il «Freier Ritier» e la «Davo-
ser Zeitungy». Da la vart dals Federa-
lists conservativs ha di cuntrapaisa il
«Biindner Tagblatt». Lexclusivitad
partisana ¢ sparida plaunsieu en ils de-
cennis 1960-80, ed il «Freier Ritier»
liberal (finanzialmain en difficultads)
ha coopera cun il «Biindner Tagblatt»
conservativ (1968-74) per fusiunar fi-
nalmain cun la «Neue Biindner Zei-
tung» (1975). A partir dal 1975 ¢n
cumparidas quellas duas gasettas sut il
titel «Biindner Zeitung» sco gasetta
politicamain independenta, publitga-
da tar Gasser & Eggerling. Suenter il
1990 ha surpiglia la Gasser Media SA
(oz Siidostschweiz Medien) successi-
vamain la plipart da las gasettas dal
Grischun, inclus il «Biindner Tag-
blatt».

Pressa dal Grischun tudestg

Sco emprima gasetta dal Grischun tu-
destg ¢ attestada per ils onns 1719-77
la «Montigliche Churer Zeitung». Dal
178287 ¢ cumparida la «Churer Zei-
tungy, dal 1795-98 la «Simple Churer
Zeitung» (da tenuta politica «austria-
ca»). Dasperas ha publitgd Luzius Pol
temporarmain las «Offentliche Nach-
richten» ed il «Merkur Hohenritiens»
che propagava, sco «Der helvetische
Volksfreund» da Johann Baptista von
Tscharner (redegida da Heinrich
Zschokke), 'adesiun dal Grischun a la
Confederaziun respectivamain a la
Helvezia. Il mars-matg 1799 ha Bern-
hard Otto edi sut protecziun dals Fran-
zos 20 numers da la gasetta «Freiheit-
Gleichheit», avant che vegnir deporta
a Puntina. Dal 1803-56 ¢ cumparida
la «Churer Zeitungy ch’¢ stada fin il
1830 la suletta gasetta politica dal Gri-
schun (censurada).

Cun il moviment liberal én naschi-
das novas gasettas ch’en stadas quasi
tuttas da curta durada: per exempel
«Der Morgenstern» (1841-43), «Der
Pfeil des Tellen» (1842-43), «Der
Biindner Landbote» (1845-47, a
Lantsch Sut), «Die Rheinquellen»
(1856-60) e sia successura, la «Neue
Biindner Zeitung» (1860-65), «Das
neue Volksblatt», «Die biindnerische
Volkszeitungy. Da lunga durada ¢ sta-
da la gasetta liberala «Biindner Zei-
tung» (1830-58 ¢ 1892-1974). La ga-
setta tudestga la pli impurtanta dals
onns 1840 & stada «Der Freie Ritier»
(1], funda e redigi dal 184348 da Pe-
ter Conradin Planta e pli tard fusiuna
cun la «Biindner Zeitungy. Dal 1848—

60 ¢ cumpari il «Liberaler Alpenbote»
(funda da Johann Carl von Tscharner),
remplazza il 1860 tras la «Biindneri-
sche Wochenzeitung» (redigida da Pe-
ter Conradin Planta) ch’¢ vegnida sub-
stituida da sia vart da la «Biindnerische
Volkszeitungy» (1865-68). A partir dal
1868 ¢ vegni publitga sut la redacziun
da Florian Gengel il «Freier Ritier»
[II] ch’¢ sa mantegni sco gasetta libe-
rala (temporarmain l'organ uffizial da
la Partida liberala) fin il 1974. Dapi il
1853 cumpara il «Biindner Tagblatt»
sco gasetta liberala, a partir dal 1871
sco gasetta conservativa (redigida da
Samuel Plattner). Aspects socials ve-
gnivan tractads en il «Volksmann»
(1873-77) da Luzi Michel ed en il
«Biindner Volksblatt» (1877-99) da
Friedrich Manatschal. Tranter il 1878
ed il 1885 ha publitga la stamparia
Conrad Conzett & Ebner il «Volks-
freund», substitui il 1886-92 tras la
gasetta liberal-democratica «Biindner
Nachrichten» (edida da Manatschal &
Ebner). I1 1890 ha Manatschal fusiuna
il «Biindner Volksblatt» cun il «Wo-
chenblatt fiir die Landschaft Davos»
(enfin il 1892). 11 1892 ha el acquista
il «Freier Ritier» (ch’aveva difficultads
finanzialas) ed ha reorganisa ses imperi
da pressa. Il «Wochenblatt» surnumna
daventa la «Davoser Zeitung» che
cumpara dapi il 1892 (actualmain
biemnila, independenta); lanteriur
«Biindner Volksblatt» & vegni separa
ed edi sco gasetta liberala-moderada
cun il titel «Neue Biindner Zeitung»
[IT]. II «Freier Ritier» & daventa, sut la
redacziun da Manatschal, ina gasetta
da tempra liberala-progressiva en blers
reguards superiura a la «Neue Biindner
Zeitungy (redigida da Michael Valir).
Il 1919 ha quella dentant mida sia
tenuta ed ¢ daventada I'organ prospe-
rant da la Partida democratica —
cuntrari al «Freier Ritier», organ dals
Liberals integra il 1975 (suenter diffi-
cultads finanzialas) en la «Biindner
Zeitungy. Da questa gasetta ¢ sortida
il 1997 «Die Siidostschweiz», edida
da la chasa editura Gasser SA (oz Siid-
ostschweiz Medien), cumplettada il
2006 cun la «Siidostschweiz am Sonn-
tag».

Dal 1893-97 ¢ cumpari ad Aschera
il «Graubiindner Allgemeiner Anzei-
ger» dals dissidents conservativs Placi-
dus Plattner e Johann Josef Dedual,

Center da stampa da la «Siidostschweiz Medien» a Haag (SG).

sorti dal «Prittigauer Anzeiger». La
«Prittigauer Zeitung» cumpara dapi il
1901 respectivamain a partir dal 1906
sco «Prittigauer Zeitung und Herr-
schiftler» (redigida da Georg Fient). Ils
Socialists han edi la «Biindner Volks-
wacht» (1911-30), ils Cristiansocials
la «Biindner Hochwacht» (1925-58) e
la Sanestra radicala respectivamain ils
Verds la gasetta mensila «Viva» (1975—
88). Dal 1893-1942 e dapi il 1987
cumpara a San Murezzan I'<Engadiner
Post» («Engadiner Post/Posta Ladina»
dapi il 1996). Dal 1886—89 ¢ cumpari
aTusaun il «Biindner Landbote», a par-
tir dal 1890 la «Biindner Post», edida
dal 1893-1981 da la stamparia Roth.
Sia successura ¢ il «Pdschtli». Ultra da
las gasettas surmenziunadas cumparan
actualmain numerusas gasettas regiu-
nalas e localas, per exempel I'«Aroser
Zeitung», I'«Arena Alva», il «Rhii-
blatt», la «Klosterser Zeitungy, la
«Biindner Woche» ed il «Biindner An-

zeiger». Adolf Collenberg

Biindner Zeitung (BZ)

Lemprima BZ (rumantsch: «Gasetta
Grischuna»; popular: «La Grischuna»),
da tendenza liberala moderada, ¢ veg-
nida fundada il 1830 dal tipograf Si-
meon Benedict e publitgada fin il
1858. Independentamain da quella ha
Friedrich Manatschal inizia il 1877 il
«Biindner Volksblatt, fegl liberal edi
da la Stamparia Christian Senti fin il
1889, precursur da la «Neue Biindner
Zeitung» (rumantsch «(Nova Gasetta
Grischuna»), fundada il 1892. La
«Neue Biindner Zeitungy, ch’¢ daven-
tada la gasetta la pli impurtanta dal
Grischun en il decurs dals onns 1920,
¢ ida il 1955 en possess da la societad
collectiva Gasser & Eggerling (pli tard
Gasser SA). Ella ¢ stada 'emprim por-
tavusch da la Partida democratica ed ¢&
alura, suenter la schliaziun da quella il
1971, daventada independenta. La
«Neue Biindner Zeitung» ha pudi aug-
mentar cuntinuadamain si’ediziun
grazia ad in schurnalissem da retschert-
ga modern ed al svilup da la part regiu-
nala. Il 1975 ¢ ella daventada la BZ
(cun integraziun dal «Freier Ritier»),
dapi il 1997 cumpara ella sco ediziun
regiunala grischuna sut il num «Sid-
ostschweiz» (SO). Il 2007 dumbrava
questa ediziun regiunala ca. 35 700
exemplars. Ernst Bollinger

Biindner Tagblatt (BT)
Gasetta dal di fundada a Cuira il 1852
dals tipografs Pargitzi & Felix cun il
num «Tagblatt fiir den Kanton Grau-
biinden»; il 1853 ha ella obtegni il num
BT. Politicamain neutrala, ma da ten-
denza liberala, ¢ la gasetta, realisada sut
la direcziun da Christian Tester, daven-
tada in dals fegls ils pli derasads en ils
onns 1857-71. Suenter la midada da
possess il 1870 (Emil Meyer-a Marca,
Placidus Plattner, Hermann Sprecher)
e la demissiun da Tester il 1872, ha il
BT sustegni la politica conservativa ed
¢ daventa il 1921 lorgan da diversas
partidas conservativas. En ils onns
1970 ha la gasetta survegni difficultads
finanzialas ed ha perquai collavura suc-
cessivamain per tscherts temps cun il
«Freier Ritier», 1'«Ostschweiz» ed il
«Rheintaler». 11 1977 & il BT sa declera
independent da tuttas partidas politi-
cas. Dapi il prim da fanadur 1978
cumpara el sut il num «Neues Biindner
Tagblatt», cun integraziun dapi ils 3 da
schaner 1979 era da la «Biindner Post»
(ediziun regiunala). I1 1986 ha Chri-
stoph Blocher, da quel temp cusseglier
naziunal turitgais da la Partida popula-
ra svizra e directur da las Ovras da Do-
mat, acquista la maioritad da las aczias
dal BT ck’ins temeva da stuair liquidar.
I1 1996 ¢ la gasetta vegnida integrada
operativamain en la Gasser Media SA
(oz Stidostschweiz Presse SA), ils pa-
chets d’aczias dal BT én dentant res-
tads en possess da Blocher. La gasetta,
redacziunalmain independenta, surpi-
glia la part dals inserats da I'ediziun re-
giunala grischuna da la «Siidost-
schweiz». Il 2007 dumbrava 'ediziun
dal BT 10 567 exemplars.

Ernst Bollinger

Der Freie Ratier

Gasetta dal di fundada il 1868 a Cuira
sco successura da la «Biindner Volks-
zeitungy. I1 1892 ha il possessur, editur
e redactur Florian Gengel vendi la ga-
setta a las famiglias Manatschal ed Eb-
ner ch’han integra la «Biindner Nach-
richten» en il «Freier Ritier». Il «Freier
Ritier» ¢ alura daventa 'organ uffizial
dals Liberals grischuns. Fin il 1897 sa
numnava questa gasetta «Der freie
Rhitier», alura «Der freie Ritier», a
partir dal 1944 «Der Freie Ritier», cun
il suttitel «Biindnerische Volkszeitung
und demokratisches Organ fiir die

Grischun tudestg en survista

[n'istorgia da 300 onns

Ostschweiz», a partir dal 1948 «Frei-
sinnige Tageszeitung fiir Graubiin-
den». Il svilup da la Partida liberalde-
mocratica dal Grischun sa reflectescha
a partir dal 1960 en ina diminuziun dal
dumber d’ediziun dal «Freier Ritier».
Difficultads finanzialas han sfurza il
«Freier Ritier» il 1971 a collavurar sin
il champ da l'ediziun cun il «Biindner
Tagblates. 11 1974 ¢ cumpari il davos
«Freier Ritier» en in’ediziun da 12 300
exemplars (incl. il «Biindner Tag-
blatt»). 11 1975 ¢& il «Freier Ritier» ve-
gni integra en la «Biindner Zeitung»
nov fundada. Ernst Bollinger

Neue Biindner Zeitung (NBZ)

Gasetta quotidiana fundada a Cuira ils
8 da december 1892 da 31 deputads li-
berals dal Cussegl grond. Sut la di-
recziun da Michael Valir [Valér] ha la
NBZ suanda ina lingia liberala-mode-
rada ed é restada fin il 1919 en la sum-
briva dal «Freier Ritier», da quel temp
da tendenza liberala-radicala. Sut
I'egida da Hans Enderlin, chaure-
dactur dal 1920 al 1954, ha la NBZ
fatg ina svieuta a sanestra ed ¢ daven-
tada 'organ uffizial da la Partida de-
mocratica, fundada il 1919. Suenter la
fusiun da quella cun la Partida popu-
lara democratica il 1971, ¢ la NBZ da-
ventada independenta. Proprietaris ed
editurs da la gasetta ¢n stads il 1897—
1955 la stamparia Sprecher & Valer ed
alura la Societad collectiva Gasser &
Eggerling. Tranter ils redacturs re-
sponsabels han figurd Paul Schmid-
Ammann 1940-49, Georg Sprecher
1946-60 e Georg Casal 1951-76. 1l
fanadur 1974 ha la NBZ surpiglia il
«Freier Ritier». A partir dal schaner
1975 ¢ ella cumparida sco gasetta in-
dependenta cun il num «Biindner Zei-
tungy, absorbada il 1997 da la «Sud-
ostschweiz». Adolf Collenberg

Die Siidostschweiz (S0)

La SO, resortida da la «Biindner Zei-
tungy, ha expandi sut ses editur Hans-
peter Lebrument ad in sistem da gaset-
ta interchantunal cun la redacziun cen-
trala a Cuira. Ses intschess da derasa-
ziun cumpiglia ils chantuns Grischun
e Sviz, il chantun da Glaruna, il Prin-
cipadi da Liechtenstein ed il sidost dal
chantun da Son Gagl. A la Sidost-
schweiz Presse AG appartegnevan il
20006 las trais ediziuns regiunalas «Die
SO, Gaster/See» (fin il 2000 «Gaster-
linder/Seepresse»), «Die SO, Glarus»
(fin il 2000 «Glarner Nachrichten») e
«Die SO, Graubiinden». En la mede-
ma chasa editura cumpara er il «Biind-
ner Tagblatt». Il sistem da gasettas
cumpiglia plinavant otg titels affiliads
cun mintgamai in’atgna chasa editura:
il «Bote der Urschweiz» (dapi il 1997),
il «Hoéfner Volksblatt» (1997), il
«March-Anzeiger» (1997), il «Liech-
tensteiner  Vaterland»  (1998), il
«Liechtensteiner Volksblatt» (1998), il
«Sarganserlinder» (1998), il «Werden-
berger & Obertoggenburger» (1998)
sco era la «Rheintalische Volkszeitung»
(2004). Lediziun totala da la SO ¢ cre-
schida da 111 000 (1997) a 124 760
exemplars (2010). La SO ¢, cuntrari al
«Biindner Tagblatt» plitost conserva-
tiv, ina gasetta liberala dal center poli-
tic. Daniel Foppa

Lexicon Istoric Retic

Il LIR cumpiglia bundant 3100 arti-
tgels (geografics, tematics, artitgels da
famiglias e biografias) davart listor-
gia grischuna/retica e la Rumant-
schia. Editura: Fundaziun Lexicon Is-
toric Svizzer; versiun online: www.e-
lir.ch; versiun stampada: www.casa-
nova.ch u en mintga libraria.




